ԱՄՓՈՓԱԹԵՐԹ
<Սննդամթերքի անվտանգության մասին> Հայաստանի Հանրապետության

օրենքում փոփոխություններ և լրացումներ կատարելու մասին> ՀՀ օրենքի նախագծի վերաբերյալ ՀՀ կառավարության աշխատակազմի իրավաբանական վարչությունից ստացված դիտողությունների և առաջարկությունների, 

դրանց ընդունման կամ չընդունման վերաբերյալ
	Առարկության, առաջարկության հեղինակը, 

գրության ստացման ամսաթիվը, 

գրության համարը

	Առարկության. առաջարկության բովանդակությունը

	Եզրակացություն
	Կատարված փոփոխությունները

	ՀՀ կառավարության աշխատակազմի իրավաբանական վարչության պետ,

29.09.2011թ. 

N 02/23.20/15913-11 
	1. Նախագծի համաձայն օրենքում լրացվում են  նոր <<աուդիտ>> և <<դիտանց>> հասկացությունները: <<Աուդիտ>> հասկացությունը չի կարող կիրառվել այն իմաստով, որով այն ներկայացված է նախագծում, քանի որ այդ հասկացության իմաստը արդեն իսկ պարզաբանված է <<Աուդիտորական գործունեության մասին>> ՀՀ օրոնքի 7-րդ հոդվածով, որի համաձայն աուդիտը հանդիսանում է աուդիտի ենթարկվող անձի ֆինանսական հաշվետվություններում ներկայացված տեղեկատվության անկախ ստուգումն, որի արդյունքում տրամադրվում է աուդիտորական եզրակացություն:

Միաժամանակ, <<դիտանց>> հասկացությունը չնայած պարզաբանված է նախագծում, սակայն անհասկանալի է դրա կիրառումը, ում կողմից, ինչպես, ինչ ընթացակարգով պետք է իրականացվի այդ դիտանցը, իսկ համաձայն <<Իրավական ակտերի մասին>> ՀՀ օրենքի 42-րդ հոդվածի 2-րդ մասի չի թույլատրվում իրավական ակտով տալ հասկացության կամ տերմինի սահմանումը, եթե այդ հասկացությունը կամ տերմինը չի գործածվելու տվյալ իրավական ակտում: 
2. Միաժամանակ հայտնում ենք, որ նախագծի 3-րդ հոդվածով լրացվող 7.1 հոդվածի 7-րդ մասի վերջին պարբերության դրույթը, որի համաձայն լիազոր մարմինը կարող է պահանջել լրացուցիչ տեղեկություններ, որոնք հիմնավորում են տվյալ արտադրանքի անվտանգությունը և սննդամթերքի հատուկ նշանակությունը անընդունելի է, քանի որ նախագծով արդեն իսկ սահմանվում է այն տեղեկատվության ցանկը, որը անհրաժեշտ է ներկայացնել լիազոր մարմնին:


	1. Ընդունվել է:

Չի ընդունվել, քանի որ <<դիտանց>> տեր​մինը գործածվել է օրենքի նախագծի 1-ին հոդ​վածի 7-րդ մասում:
Ում կողմից, ինչպես և ինչ ընթացակարգով է իրականաց​վում դիտանցը հարցադրման պարզաբանումը բխում է <<Սննդամթերքի անվտանգության մասին>> ՀՀ օրենքի 6-րդ հոդվածի 7-րդ մասի 1-ին պարբերությունից, ըստ որի սննդամթերքի անվտանգությունն ապահովելու նպատակով ներդրվում է վտանգի աղբյուրի վերլուծության և կրիտիկական կետերի հսկման (ՎԱՎԿԿՀ) համակարգի սկզբունքների վրա հիմնված ինքնահսկման համակարգ: Ինչից հետևում է, որ համակարգը ներդրվում է տնտեսավարող սուբյեկտի կող​մից, հետևաբար ՎԱՎԿԿՀ համակարգ հասկա​ցությունում թվարկված սկզբունքներն ու քայլերը նույնպես իրականացվում են տնտեսավարող սուբյեկտի կողմից: 

2. Ընդունվել է:  

	1. <<Աուդիտ>> հաս​կացությունը նախագծից հանվել է: 

Նախագծի 1-ին հոդվածի 7-րդ մասի 5-րդ պարբերությունից հանվել է <(մոնիթորինգի)> բառը` <դիտանցը> հանրահայտ <մոնիթորինգ> բառի հետ չշփոթելու նպատակով:  

2. Նախագծի 3-րդ հոդվածից հանվել են        6-րդ մասի վերջին պարբերությունն ու  7-րդ մասը:  









